
BAB 1

HUBUNGAN ANTARA GAYA KEPIMPINAN PENGURUS DENGAN KOMITMEN PEKERJA: 
KAJIAN KES DI BUKIT RAYA SDN. BHD

Fong Choon Hau1, Shazaitul Azreen Rodzalan2*
1,2Fakulti Pengurusan Teknologi dan Perniagaan,
Universiti Tun Hussein Onn Malaysia, Parit Raja, Batu Pahat, 
86400 Johor, Malaysia.
Tanda * merujuk kepada Corresponding Author  (CA) yang bertanggungjawab untuk memasukkan maklumat penerbitan SMPU. Sekiranya tiada CA, Penulis Pertama UTHM dianggap sebagai CA dan perlu memasukkan maklumat penerbitan ke dalam SMPU. CA juga perlu untuk memasukkan nama Editor di ruangan penulis bersama dengan memilih peranan sebagai Penyunting.


1.1 PENGENALAN

Dalam era globalisasi kini, organisasi memerlukan pekerja yang berpengetahuan tinggi, berdisiplin serta komited dalam sesuatu pekerjaan yang dilakukan. Komitmen pekerja dilihat penting dalam memastikan sesebuah organisasi dapat bertahan dalam menghadapi persaingan pasaran yang semakin mencabar (Alkahtani, 2016). Menurut Alkahtani (2016), seseorang pekerja yang komited adalah seseorang yang mampu untuk bekerja lebih masa apabila diperlukan dan dapat meningkatkan kredibiliti organisasi dengan menyumbang tenaga dalam meningkatkan pencapaian organisasi pada tahap yang terbaik. Pekerja yang komited juga dikatakan kurang cenderung untuk berhenti kerja.

Komitmen seseorang pekerja terhadap organisasi juga menyumbang kepada peningkatan kualiti (Gbadamosi, 2003). Sekiranya pekerja komited, maka ianya akan memudahkan sesebuah organisasi itu dalam mencapai objektif dan matlamat yang telah dirancang. Malah, komitmen pekerja yang tinggi akan menjadikan sebuah organisasi itu lebih berdaya saing dalam melaksanakan strategi-strategi perniagaan (Davenport, 2010). Komitmen pekerja yang tinggi juga akan mengurangkan kos operasi dan meningkatkan keuntungan sesebuah organisasi kerana pekerja-pekerja telah menunjukkan integriti dan sokongan yang tinggi terhadap organisasi dan hubungan baik dengan teman kerja mereka.

Walau bagaimanapun, Nyengane (2007) berpendapat bahawa komitmen pekerja yang rendah akan mengancam daya saing, produktiviti dan kualiti terhadap organisasi. Hal ini demikian kerana komitmen pekerja merupakan faktor kekuatan dalaman bagi sesebuah organisasi untuk bertahan dalam pasaran. Antara faktor yang dikenal pasti mempengaruhi komitmen pekerja ialah gaya kepimpinan pemimpin diorganisasi (Alkahtani, 2016; Garg & Ramjee, 2013; Njenga et al., 2015). Menurut Meyer & Allen (1991), gaya kepimpinan mempunyai hubungan yang signifikan dengan komitmen pekerja dalam organisasi kerana ia memberi impak terhadap sesebuah organisasi.

Kualiti kepimpinan memainkan peranan yang penting dalam menentukan kejayaan sesebuah organisasi dan seorang pemimpin yang berkualiti tinggi boleh memimpin organisasi mereka bersaing dengan lebih berkesan di dalam persekitaran yang semakin kompetitif (Bass, 1997). Seseorang pemimpin perlu tahu bagaimana menghadapi arus perubahan yang berlaku di organisasinya. Pemimpin perlu menentukan arah tuju organisasi dengan mencapai visi dan misi yang telah ditetapkan. Manakala pengikut yang berkesan pula haruslah mempunyai ciri-ciri kualiti seperti dapat menguruskan diri dengan baik, menunjukkan komitmen yang tinggi kepada matlamat, melangkaui kepentingan diri sendiri, membangunkan saingan, menumpukan usaha supaya memberikan kesan yang maksimum kepada organisasi (Robbins, 1998). Menurut Bass (1990), pemimpin yang berwibawa adalah salah satu faktor yang penting dalam menentukan kejayaan sesebuah organisasi. Pemimpin yang efisien mampu membawa organisasi mencapai matlamatnya dan sebaliknya, pemimpin yang lemah menjadi punca kegagalan sesebuah organisasi. Selain itu, Locke & Kirkpatrick (1991) berpendapat jika sesebuah masyarakat, negara atau organisasi tidak mempunyai pemimpin yang berwibawa maka masyarakat, negara atau organisasi tersebut tidak akan kekal lama. Seorang pemimpin yang mempunyai keupayaan dalam mengenal pasti, mengekal dan memberikan dorongan kepada pekerjanya yang berbakat dapat membantu memastikan gelagat organisasi yang berdaya tahan dan berprestasi tinggi serta meningkatkan komitmen organisasi.

Gaya kepimpinan merupakan suatu cara atau pendekatan digunakan oleh seorang pemimpin untuk menentukan hala tuju, melaksanakan rancangan, dan memotivasikan supaya matlamat dan objektif organisasi dapat dicapai dengan cemerlang. Selain itu, kejayaan sesebuah organisasi adalah bergantung kepada gaya kepimpinan yang ada di kalangan pemimpin mereka dan kemampuan pemimpin dalam mempengaruhi dan mendorong pekerja untuk memberikan komitmen yang tinggi kepada organisasi.

Isu-isu yang diketengahkan menunjukkan bahawa gaya kepimpinan yang diamalkan oleh seorang pemimpin mungkin memberi kesan kepada komitmen pekerja. Walau bagaimanapun, hasil temubual yang telah dijalankan mendapati bahawa timbulnya permasalahan yang berlaku di Bukit Raya Sdn. Bhd. yang berkaitan dengan gaya kepimpinan pengurus dan sikap pekerja di organisasi terbabit. Hasil temu bual mendapati bahawa terdapat sikap-sikap negatif serta budaya tidak sihat di kalangan pekerja seperti tidak hadir kerja tanpa alasan, hadir lewat ke pejabat, kurang menumpukan perhatian kepada tugas dan bertukar tempat kerja. Manakala, temu bual yang dijalankan dengan beberapa orang pekerja di organisasi terbabit mendapati bahawa segelintir pekerja tidak berpuas hati dengan gaya kepimpinan yang ditunjukkan oleh pengurus. Antara isu-isu yang diketengahkan ialah seperti sikap pengurus yang tidak mengambil berat tentang kerja yang dilakukan oleh pekerja, tiada penghargaan dari pengurus apabila kerja yang diarah mencapai matlamat atau kerana inisiatif yang dilakukan oleh pekerja dan pemimpin tidak cuba untuk bersama-sama dengan pekerja malah mengarahkan kerja yang berlebihan sehingga mengongkong pekerja. Oleh yang demikian, kajian ini bertujuan untuk mengenal pasti sama ada terdapat hubungan yang signifikan di antara gaya kepimpinan dengan komitmen pekerja di mana kes kajian telah dijalankan di Bukit Raya Sdn. Bhd. 

1.2 KAJIAN LITERATUR

1.2.1 Konsep Komitmen

Komitmen bererti sikap yang diterjemahkan dalam bentuk pendirian atau perbuatan dengan memberikan sepenuh tenaga dan menunjukkan sokongan serta azam yang sepenuhnya kepada sesuatu perkara yang dilakukan (Kamus Dewan, 1993). Selain itu, komitmen juga boleh ditakrif sebagai satu perasaan kesetiaan dan identifikasi terhadap sebuah organisasi (Nijhof et al., 1998). Kanter (1968) pula menjelaskan komitmen sebagai kesediaan seseorang memberi tenaga dan kesetiaan kepada sesebuah organisasi. Manakala, John & Taylor (1999) menyatakan bahawa komitmen merujuk kepada usaha dan kerja keras yang ditunjukkan oleh seseorang pekerja itu terhadap sesebuah organisasi. Tambahannya, komitmen boleh dirumuskan sebagai keinginan bagi seorang pekerja untuk tetap dalam organisasi, berusaha bersungguh-sungguh serta menerima matlamat organisasi (Putterill & Rohrer, 1995). Menurut Mullins (2007), komitmen ialah fikiran seseorang individu secara psikologinya untuk membentuk ikatan dengan organisasi, termasuklah penglibatan kerja, kesetiaan dan kepercayaan tahap nilai-nilai organisasi.

1.2.2 Kepentingan Komitmen Pekerja

Menurut O’Malley (2000), komitmen pekerja dilihat sebagai suatu keperluan dalam perkembangan sesebuah organisasi. Biasanya, organisasi adalah amat menghargai komitmen pekerjanya memandangkan pekerja yang mempunyai komitmen tinggi cenderung untuk menghasilkan kerja yang baik seperti peningkatan produktiviti, kepuasan kerja, kurangnya kadar ponteng kerja, kestabilan suasana kerja dan sebagainya (Worrall et al., 2000). Menurut James & Scott (1997), komitmen pekerja adalah penting bagi sesebuah organisasi kerana komitmen pekerja mempunyai hubungan yang positif dengan produktiviti, pusing ganti pekerja dan sikap saling membantu antara rakan sekerja. Kesimpulannya, komitmen pekerja adalah penting untuk mewujudkan produktiviti yang tinggi. Komitmen pekerja telah memainkan peranan yang penting dalam meningkatkan kualiti perkhidmatan pelanggan, meningkatkan kualiti pengeluaran dan mengurangkan masalah disiplin pekerja.

1.2.3 Konsep Kepimpinan

Kepimpinan ialah perkataan terbitan daripada “pimpin”. Pimpin bererti bimbing, pandu atau tunjuk. Memimpin pula bererti sebagai memegang tangan dan membawa berjalan menuju ke sesuatu tempat. Kepimpinan membawa erti “keupayaan memimpin” dan kepemimpinan pula “keupayaan sebagai pemimpin, daya seseorang pemimpin” (Kamus Dewan, 1993). Kepimpinan merupakan satu konsep yang sukar dan kompleks kerana ia dilihat sebagai satu fenomena manusia yang universal (Stogdill, 1974). Menurut Koontz (1986) kepimpinan berlaku apabila seseorang itu mempengaruhi, mendorong dan memujuk orang lain untuk berusaha ke arah pencapaian sesuatu objektif tertentu. Pada amnya kepimpinan didefinisikan sebagai satu seni atau proses mempengaruhi kegiatan manusia yang berkaitan dengan tugas mereka, supaya mereka rela bergiat dan berusaha ke arah pencapaian matlamat organisasi.

Hollander (1978) mendefinisikan kepimpinan sebagai satu proses pengaruh mempengaruhi di antara pemimpin dan pengikut. Meskipun pemimpin mempunyai kuasa tetapi kekuatan pengaruh lebih bergantung kepada pujukan daripada paksaan. Fiedler (1967) pula mendefinisikan kepimpinan sebagai hubungan antara perseorangan yang menunjukkan kuasa dan berpengaruh terhadap seorang individu yang lain. Selain itu, Gardner (1990) mendefinisikan kepimpinan sebagai satu proses di mana individu-individu merangsang kumpulannya meneruskan objektif yang ditetapkan oleh pemimpin dan dikongsi bersama oleh pemimpin dan pengikutnya. Menurut Hoy & Miskel (1991), kepimpinan terdiri daripada tiga aspek utama, iaitu (a) ciri-ciri sesuatu kedudukan atau jawatan, (b) peribadi seseorang individu, dan (c) satu rangkaian tingkah laku yang bermutu. Ramaiah (1999) menyatakan kepimpinan merupakan satu fenomena proses manusia menggunakan kemahiran akal fikiran dan potensinya yang melibatkan keupayaan, kebolehan, kebijaksanaan seseorang untuk memerintah, mengarah, mendorong dan mempengaruhi. Oleh yang demikian, kepimpinan dikatakan menjadi salah satu indikator utama dalam kejayaan sesebuah organisasi (Bass, 1985).

Daripada pelbagai definisi yang dikemukakan dapatlah disimpulkan bahawa kepimpinan itu merupakan satu kelakuan atau gaya yang menunjukkan bagaimana seorang itu memimpin, mengurus atau mentadbir organisasi. Hanya seorang pemimpin yang mempunyai keupayaan, kebolehan, kebijaksanaan sahaja yang boleh memimpin organisasi dan pengikutnya menuju wawasan dan mampu menggerakkan dan mendorong pengikut dengan meletak dan memberi nilai yang tinggi dalam semua aspek.

1.2.4 Gaya Kepimpinan

Pada amnya, gaya kepimpinan merupakan suatu perwujudan tingkah laku yang ditunjukkan oleh seorang pemimpin, di mana ianya berkaitan dengan kemampuan pemimpin tersebut dalam memimpin sesebuah kumpulan. Perwujudan tersebut biasanya membentuk suatu pola atau bentuk tertentu. Gaya kepimpinan dapat dibahagikan mengikut Jadual 1.1. Menurut Stoner & Collins (1985), gaya kepimpinan boleh didefinisikan sebagai gaya yang digunakan oleh pemimpin dalam berurusan dengan orang bawahan. Hersey & Blanchard (1993) pula berpendapat bahawa gaya kepimpinan adalah satu kaedah yang digunakan oleh seseorang pemimpin untuk mempengaruhi orang lain dan gaya kepimpinan ini dijadikan satu ikatan kepada orang lain. Gaya kepimpinan merupakan cara seseorang pemimpin menggunakan kuasa yang dimiliki sebagai alat untuk mempengaruhi pekerja supaya bekerja kuat untuk mencapai objektif organisasi. Gaya ini penting terutama semasa mengadakan perjumpaan bersama pekerja atau pihak bawahan untuk menunjukkan betapa efektif dan efisien corak kepimpinan yang dilaksanakan.Font: Times New Roman

Jadual 1.1: Jenis Gaya Kepimpinan

	Demokratik
	Autokratik
	Laissez-faire

	· Mementingkan keputusan bersama
· Mengambil kira semua pandangan majoriti
· Kritikan yang objektif
	· Kurang kepercayaan
· Bersifat kuku besi / tanpa soal
· Bersifat menunggu arahan
· Bergantung pada ganjaran
	· Tidak ada keyakinan diri
· Tidak menetapkan matlamat kumpulan
· Interaksi kurang
· Pengurusan lemah




1.2.4.1 Gaya Kepimpinan Universiti Ohio State

Dalam kajian ini, model yang akan digunakan adalah Gaya Kepimpinan Universiti Ohio State seperti dalam Rajah 1.1. Model ini adalah salah satu model di bawah aliran teori perilaku. Pada akhir tahun 1940, para penyelidik di Universiti Ohio State telah menjalankan kajian untuk mengenal pasti dimensi independen bagi tingkah laku kepimpinan. Para penyelidik telah membangunkan Instrumen “Leader Behavior Description Questionnaire” (LBDQ) untuk menilai bagaimana seseorang pemimpin itu menjalankan aktiviti-aktiviti mereka.

Dalam kajian Ohio State, sebanyak 150 item dalam soal selidik telah digunakan untuk menyelidik pandangan subordinat terhadap tingkah laku penyelia mereka (Richard, 2006). Responden-responden yang terlibat dalam kajian ini terdiri daripada sektor tentera, pendidikan, pembuatan dan sebagainya. Dalam kajian tersebut, para penyelidik telah mengenal pasti dua dimensi kepimpinan iaitu gaya kepimpinan merintis struktur dan gaya kepimpinan pertimbangan.

Rajah 1.1: Gaya Kepimpinan Universiti Ohio State 
(Kreitner & Kinicki, 2005, p. 311)

2.5 RUMUSAN

Kajian ini mengkaji hubungan antara kepimpinan transformasi dan kepuasan pekerja di kalangan pekerja di sektor pembuatan di Batu Pahat. Dapatan kajian ini mendapati terdapat hubungan antara kepimpinan transformasi dan kepuasan di kalangan pekerja. Tahap kepuasan pekerja berada di berada di tahap tinggi manakala, tahap gaya kepimpinan transformasi yang diamalkan oleh pemimpin pula berada di tahap sederhana. Dapatan, kajian ini secara tidak langsung memberi gambaran kepada pihak organisasi bahawa pentingnya gaya kepimpianan transformasi diamalkan bagi meningkatkan kepuasan pekerja di sesebuah organisasi.

